
Коми Республикаса Веськӧдлан котыр кутас уджавны ЧКШ-ӧн вӧдитчӧм серти дінму операторлысь уджсӧ бурмӧдӧм вылын
Дасьтасны матысса да дыр кад вылӧ комплекснӧй план, тӧд вылӧ босьтасны быд сикас ситуациясӧ, мый вермас лоны. Регионса Веськӧдлан котырлӧн Медводдза вице-премьер Михаил Порядин сетіс татшӧм тшӧктӧмсӧ Коми Республикаса оланін да коммунальнӧй овмӧс министерстволы да Вӧр-ва озырлун министерстволы.
Талун, йирым тӧлысь 17 лунӧ, Михаил Порядин нуӧдіс республикаса Веськӧдлан котырлысь заседание. Сэні анализируйтісны “Ухтажилфонд” ичӧт кывкутана котырлысь уджсӧ. Пӧшти во сайын, 2018 вося вӧльгым тӧлысь 1 лунӧ, компания лоис Коми Республикаын чорыд коммунальнӧй шыбласъясӧн (ЧКШ) вӧдитчӧм серти дінму операторӧн.
Коми Республикаса энергетика, оланін да коммунальнӧй овмӧс, тариф министрӧс медводдза вежысь Виталий Поправка да регионса вӧр-ва озырлун да гӧгӧртас видзан министр Роман Полшведкин юӧртісны дінму операторлӧн удж серти шӧракостса кывкӧртӧдъяс йылысь.
Удж заводитӧмсянь дінму операторӧн нуӧма 2 миллионысь унджык кубометр ЧКШ. Та могысь уджӧдӧма 100 гӧгӧр единица ас техника, 20 единица техника босьтӧма лизингӧ. Нӧшта 200 гӧгӧр единица техника уджӧдӧма операторъяскӧд сёрнитчӧмъяс серти.
Муниципалитетъясын ньӧбӧма да меститӧма 250 гӧгӧр бункер. Сійӧ кадӧ, кор олан пунктъясӧ транспортӧн воӧдчыны позянлуныс абу, олысьяслы дон босьттӧг сетӧм могысь ньӧбӧма шыбласъяс вылӧ 55 сюрсысь унджык пакет. Республикаса став муниципалитетын стӧчмӧдӧма контейнеръяс вылӧ площадкаяс меститан схемаяс да налысь реестръяс.
Сьӧкыда воӧдчан 70 олан пунктын климат условиеяссӧ тӧд вылӧ босьтӧмӧн котыртӧма коммунальнӧй услугаяс сетӧм серти удж. Таысь кындзи, инфраструктуралысь аслыспӧлӧслунсӧ тӧд вылӧ босьтӧмӧн 163 олан пунктын котыртӧма ЧКШ контейнертӧг чукӧртӧм.
2019 вося тӧвшӧр тӧлыссянь моз тӧлысьӧдз ЧКШ-ӧн вӧдитчӧм серти услуга босьтысьяслысь мынтысьӧмсӧ чукӧртан тшупӧдыс содіс 35%‑сянь 78%-ӧдз. Олысьяс пӧвстын чукӧртан петкӧдласыс содіс 44%-сянь 85%-ӧдз.
Такӧд ӧттшӧтш “Ухтажилфонд” ИКК-лӧн транспорт организацияяс да полигонъяс водзын кредит уджйӧзыс талун лоӧ 400 миллионысь унджык шайт. Регионса Веськӧдлан котырлӧн воддза заседание дырйи Коми Республикаса Юралысь Сергей Гапликов ӧлӧдіс компанияӧс кӧсйысьӧмъяссӧ олӧмӧ пӧрттӧмысь да тшӧктіс Коми Республикаса оланін да коммунальнӧй овмӧс министерстволы примитны дінму операторлысь уджсӧ бурмӧдӧм серти содтӧд мераяс.
“Операторъяслӧн услугаясысь мынтысян тшупӧдыс тӧвшӧр тӧлысь серти содіс 38%-сянь 47%-ӧдз. Но уджйӧзыс век на ыджыд. Сійӧс бырӧдӧм могысь дінму оператор ӧні кырымалӧ операторъяскӧд сёрнитчӧмъяс дорӧ содтӧд соглашениеяс, ладмӧдӧ уджйӧз реструктуризируйтан графикъяс да арталӧ рӧскодсӧ, мыйта ковмас сійӧс бырӧдӧм вылӧ”, - юӧртіс Виталий Поправка.
“Тайӧ зэв лёк лоӧмтор. Миянлы колӧ сы бӧрся сюся видзӧдны. Республикаын олысьяс миянӧс таысь оз прӧститны. Оз кӧ ло примитӧма уджсӧ бурмӧдӧм серти колана мераяс, ыджыд юалӧмъяс медводз лоасны дінму оператор дорӧ, да татшӧм туйтӧм уджысь кодлыкӧ быть ковмас вочавидзны. Коми Республикаса Юралысьлӧн тшӧктӧм серти миянлы колӧ дасьтыны стӧч гӧгӧрвоана доклад сы йылысь, кыдзи ми бурмӧдам тайӧ лоӧмторсӧ да мый ми кутам вӧчны водзӧ та серти”, - пасйис Медводдза вице-премьер.
Коми Республикаса оланін да коммунальнӧй овмӧс министерстволы да Вӧр-ва озырлун министерстволы тшӧктӧма матысса кадӧ дасьтыны Коми Республикаын дінму операторлысь уджсӧ бурмӧдӧм да ЧКШ-ӧн вӧдитчан системалысь зумыда уджалӧмсӧ могмӧдӧм серти комплекснӧй план республикаса муниципальнӧй юкӧнъяслысь вӧзйӧмъяссӧ тӧд вылӧ босьтӧмӧн.

Правительство Коми займётся повышением эффективности работы регоператора по обращению с ТКО
Будет разработан комплексный план на ближайшую и долгосрочную перспективы с различными сценариями развития ситуации. Такое поручение МинЖКХ и Минприроды Коми дал первый вице-премьер регионального Правительства Михаил Порядин.
Сегодня, 17 октября, Михаил Порядин провёл заседание республиканского Правительства, на котором была проанализирована деятельность ООО «Ухтажилфонд». Почти год назад, 1 ноября 2018 года, компания стала региональным оператором по обращению с твёрдыми коммунальными отходами на территории Коми.
О промежуточных итогах работы регоператора проинформировали первый заместитель министра энергетики, жилищно-коммунального хозяйства и тарифов Республики Коми Виталий Поправка и министр природных ресурсов и охраны окружающей среды региона Роман Полшведкин.
С начала деятельности региональным оператором было транспортировано более 2 млн кубометров ТКО. Для этого было задействовано порядка 100 единиц собственной специализированной техники, 20 единиц техники приобретено в лизинг, ещё порядка 200 единиц привлечено по договорам с операторами.
Приобретено и размещено в муниципальных образованиях порядка 250 бункеров. Для безвозмездной передачи населению в период транспортной недоступности населённых пунктов было приобретено более 55 тысяч мусорных пакетов. Во всех муниципалитетах республики актуализированы схемы размещения и реестры контейнерных площадок.
Организована работа по предоставлению коммунальной услуги в 70 труднодоступных населённых пунктах с учётом климатических условий. Кроме того, с учётом характеристик и особенностей инфраструктуры в 163 населённых пунктах организован бесконтейнерный сбор ТКО.
Уровень собираемости платежей потребителей за услугу по обращению с ТКО за период с января по август 2019 года вырос с 35% до 78%. Показатель собираемости по населению вырос с 44% до 85%.
При этом объём кредиторской задолженности ООО «Ухтажилфонд» перед транспортными организациями и полигонами сегодня составляет более 400 млн рублей. На прошлом заседании регионального Правительства Глава Республики Коми Сергей Гапликов предостерёг компанию от невыполнения взятых на себя обязательств и потребовал от МинЖКХ Коми принятия дополнительных мер по стабилизации деятельности регионального оператора.
«Уровень оплаты за услуги операторов по сравнению с январем вырос с 38% до 47%. Но задолженность по-прежнему очень высокая. Для её погашения региональный оператор сейчас заключает с операторами дополнительные соглашения к имеющимся договорам, согласовывает графики реструктуризации задолженности и планирует расходы в счёт её погашения», - проинформировал Виталий Поправка.
«Это очень нехорошая ситуация, и мы не вправе упустить её из-под контроля. Жители республики нам этого не простят. Если не будут приняты существенные меры по её исправлению, серьёзные вопросы в первую очередь будут к регоператору, и за это попустительство кто-то обязательно должен будет ответить. Согласно поручению Главы Республики Коми, мы должны подготовить чёткий понятный доклад о том, как мы эту ситуацию стабилизируем, что мы дальше делаем для этого», - подчеркнул первый вице-премьер.
МинЖКХ Коми совместно с Минприроды региона поручено подготовить в ближайшее время с учётом предложений муниципальных образований республики комплексный план по повышению эффективности работы регоператора и обеспечению надёжности функционирования системы обращения с ТКО на территории Республики Коми.

